
Програма
за работа на социологот во учебната 2019/2020 година

     Вовед
Годишната програма за работа на социологот во учебната 2019/2020 година има за цел да ги прикаже позначајните активности кои ќе ги преземе социологот, како дел од стручната служба, во текот на учебната година а со цел да даде свој придонес во унапредувањето на целокупната работа на училиштето.
Глобалните задачи на социологот ќе бидат насочени кон следните активности:
-да даде свој придонес во унапредувањето на организацијата, планирањето и програмирањето на работата на училиштето во целина а посебно на подрачјата во кои доминираат социолошки категории;
-да даде свој придонес во осовременување и усовршување на воспитно-образовниот процес преку советодавно-консултативна работа со сите наставници и соработка со сите субјекти кои директно или индиректно се вклучени во работата на училиштето;
-да следи, анализира и истражува карактеристични педагошки појави кои се резултат на социолошки причини и да нуди мерки за нивно надминување.
Глобалните задачи на социологот ќе се реализираат во текот на целата учебна година и истите ќе бидат преточени во конкретни активности во одредени програмски подрачја.
Дел на задачи ќе се реализираат самостојно а дел во соработка со другите стручни соработници (педагог, психолог), во соработка со директорот,  наставниците, учениците, родителите и други субјекти заинтересирани за унапредување на воспитно-образовниот процес.
Годишната програма за работа на социологот е изготвена согласно Основите за програмирање на воннаставната воспитно-образовна дејност на основните училишта и на работата на стручните работници од 1998 година; Извештајот за работа на училиштето во учебна 2018/2019 година и Програмата за работа на училиштето во учебна 2019/20 год.
И оваа учебна година ќе продолжат активностите со кои ќе се даде акцент на подигнување на воспитната функција на училиштето и тоа преку работата на ученичките заедници на ниво на паралелка, на ниво на училиште, работата на одделенските раководители, стручните активи, Советот на родители и други форми, во што активно учество ќе земаат стручните соработници-односно и социологот, како дел на стручната служба.
Работата на социологот во текот и на оваа учебна година ќе се реализира низ конкретни активности во повеќе програмски подрачја, кои условно се поделени, а всушност претставуваат една целина, со единствена цел унапредување на воспитно-образовниот процес од сите аспекти.

1.ПРОГРАМИРАЊЕ И ОРГАНИЗИРАЊЕ НА ВОСПИТНО-ОБРАЗОВНАТА ДЕЈНОСТ ВО УЧИЛИШТЕТО

Во ова подрачје социологот ќе земе активно учество во подготовките за успешен почеток на учебната година. Во соработка со директорот и останатите стручни соработници ќе учествува во активностите поврзани со почетокот на учебната година,следење на активностите околу запишување на децата во прво одделение, учество во формирање на паралелки во прво и шесто одделение, при што ќе се сугерира  за хомоген состав на паралелките, покрај другото и од аспект на социјалната, образовната и професионалната структура на родителите.
                                                                                                                   Рок: Август
-ќе учествува во организацијата на сите активности и манифестации што ќе ги организира училиштето во текот на учебната година.И оваа година,посебен акцент ќе се даде на активностите планирани со Проектот за меѓуетничка интеграција, а кои се дефинирани во Програмата за работа на училиштето во учебната 2019/2020 год.
                                                                                  Рок: Во текот на учебната година
-ќе изготви годишна и оперативни-месечни  програми за сопствената работа
                                                                                                                 Рок: Август
-ќе учествува во изготвувањето на Програмата за работа на училиштето,особено во одредени делови од Програмата кои се предмет на работа на стручната служба и на социологот како дел од стручната служба.Особено ќе се обрне внимание на планирање на активностите за соработка на училиштето со родителите, збогатување на формите на соработка, соработка со локалната средина,за работата на ученичката заедница и др.
                                                                                                                     Рок:Август
-ќе даде свој придонес од социолошки аспект, во планирањето, програмирањето и организацијата на воннаставните активности, за професионалното информирање и ориентирање на ученици од девето одделение.
                                                                                                         Рок:Септември-мај
-активно ќе учествува во работата на стручните органи и тела на училиштето,
                                                                                  Рок: Во текот на учебната година
-активно ќе се вклучи во активностите предвидени при реализација на повеќе проекти во нашето училиште. Особено свој придонес ќе даде при реализација на активностит планирани со Проектот за меѓуетничка интеграција во образованието  и Проектот за демократска партиципација на учениците во ученичката заедница - кои ќе продолжат да се реализираат и оваа учебна година.Во соработка со наставниците од одделенска и предметна настава ќе изготви Програма за меѓуетничка интеграција во образование со планирани часови  по повеќе предмети каде ќе се реализираат МИО активности.
                                                                                   Рок: Во текот на учебната година
2. СЛЕДЕЊЕ И УНАПРЕДУВАЊЕ НА ОБРАЗОВНИОТ ПРОЦЕС

Предмет на мојот интерес во ова програмско подрачје и оваа учебна година ќе биде идентификација и следње на специфични проблеми што ќе се појават во училиштето во текот на учебната година како што е изразит неуспех на ученици по некој наставен предмет и идентификација на учениците со асоцијално однесување како во централното училиште во Струга така и во подрачните училишта во Мислешево, Враништа и Радожда.
Цел на оваа моја активност ќе биде откривање на таквите случаи, нивно следење во текот на учебната година и предлагање на мерки за надминување или ублажување на таквите состојби.
Оваа активност ќе се реализира од ноември до мај и тоа во соработка со  директорот, педагогот, психологот, одделенските раководители, предметните наставници и други субјекти во училиштето и надвор од него. При реализација на оваа активност покрај разговори со учениците,нивните родители,одделенските и предметните наставници  се планираат разговори и со преставници на ученичката заедница со цел и тие да дадат свој придонес во подобрување на состојбите.
Покрај оваа задача, тековно, во соработка и со другите стручни соработници ќе се реализираат и следните активнсости:
-следење на воспитно-образовниот процес, планирање и реализирање на наставата по задолжителни и изборни предмети, додатна, дополнителна и воннаставни активности;
-следење на оценувањето на учениците во согласност со Програмата, односно предвидените активности за следење на оценувањето на ниво на училиштето;
-следење на изостанувањето на учениците од наставата особено неоправданото изостанување и предлагање мерки за надминување на ваквата состојба;
-следење на успехот на учениците во прво тромесечие, прво полугодие, трето тромесечие и на крајот на учебната година;
-следење на стручното усовршување на наставниот кадар и стручните соработници; посебен акцент ќе се стави на следењето на работата на стручните активи.


3. АНАЛИТИЧКО – ИСТРАЖУВАЧКА РАБОТА
Ова програмско подрачје претставува вистински предизвик за работата на социологот во училиштето. Предмет на мојата работа во ова подрачје ќе биде реализација на следниве задачи:
1.Прибирање, ажурирање, средување и анализа на податоците за образовната и социјалната структура на родителите на учениците од прво и шесто одделение како и испитување на спремноста на родителите за соработка со училиштето.
Цел на оваа моја активност е утврдување на социјалната и образовната структура на родителите и утврдување на нивната спремност за соработка со училиштето како и утврдување на формите за соработка.
По обработката на податоците ќе се направи преглед на образовната и социјалната структура на родителите на учениците од прво и шесто одделение, како и преглед на ученици кои живеат во непотполни семејства.

2.И оваа учебна година стручната служба ќе презема активности за следење на успехот на учениците при преминот од основно во средно образование. Оваа задача произлезе од сознанијата за падот на успехот на учениците при преминот од основно во средно образование-особено во последните неколку години.
Заради тоа, и оваа учебна година стручната служба ќе го реализира истражувањето “Успехот на учениците при преминот од основно во средно образование“.
Цел на истражувањето е да се согледа успехот на учениците при преминот од основно во средно образование: да се види дали има пораст или пад  на успехот: по кои предмети има најголеми промени на успехот; кај кои ученици промените на успехот се најголеми и др.
Активности:
-Запознавање на наставниците со истражувањето
-Изготвување на инструменти за следење (евидентен лист и табели за прибирање податоци)
-Изготвување анализи (прво полугодие и крај на година)
-Запознавање на наставниците со резултатите од истражувањето
Примерок за истражување: Учениците кои завршиле 9-то одделение во учебната 2018/19 година и кои се запишале во средните училишта во Струга во учебната 2019/20 год.
Методологија на истражување:
-Методи-дескриптивен
-Техники-анализа на добиените резулатати за успехот
-Инструменти-Евидентен лист и табели
Време на реализација: во текот на учебната година
3.Утврдување на професионалните желби на учениците за продолжување на образованието
Оваа анкета ќе се спроведе во 6 паралелки од 9 одд. и тоа 3 во централното училиште во Струга и по една во подрачните училишта.
Анкетата ќе се реализира во периодот Април-Мај 2020 година
4.И оваа учебна година стручната служба ќе презема активности за следење на успехот на учениците при преминот од одделенска  во предметна образование. Оваа задача произлезе од сознанијата за падот на успехот на учениците при преминот од одделенска во предметна настава.
 Оваа учебна година стручната служба ќе го реализира истражувањето во централното и трите  подрачни училишта.
Цел на истражувањето е да се согледа успехот на учениците при преминот од одделенска во предметна настава, да се види дали има пораст или пад  на успехот: по кои предмети има најголеми промени на успехот; кај кои ученици промените на успехот се најголеми и др.
Активности:
-Запознавање на наставниците со истражувањето
-Изготвување на инструменти за следење (евидентен лист и табели за прибирање податоци)
-Запознавање на наставниците со резултатите од истражувањето
Примерок за истражување:
Учениците  од  5-то одделение во учебната 2018/19 година, успех во прво полугодие,     Учениците од 6-то одделение во учебната 2019/20,успех во прво полугодие
Методи-дескриптивен
Техники-анализа на добиените резулатати за успехот
Инструменти-Евидентен лист и табели
Време на реализација: во текот на учебната година
5. Исто така и оваа учебна година стручната служба во соработка со одделенските наставници ќе спроведат прашалник за утврдување на желбите и интересите на учениците од IV до IX одделение, за избор на изборен предмет кој ќе го изучуваат во наредната учебна година.

Цел на истражувањето е да се согледаат интересите на учениците за избор на изборен предмет кој сакаат да го изучуваат во наредната учебна година.
Активности:
-Запознавање на одделенските наставници и учениците со истражувањето
-Изготвување на инструменти за спроведување (анкетен лист)
- изведување на анкетирањето
- обработка на резултатите
- разговор и консултации со наставниците во врска со изнесените желби на учениците
Примерок за истражување:
Учениците  од  IV - IX одделение во учебната 2019/20 година избираат изборен предмет за учебната 2020/2021 година
Методи-дескриптивен
Техники-анализа на добиените резулатати 
Инструменти-Евидентен лист, анкетен лист
Време на реализација: месец мај

6. И оваа учебна година ќе се спроведе истражување за утврдување на насилство, видови насилство и степен на застапеност во училиштето. 
Цел на истражувањето е да се утврди дали во училиштето е застапено насилство помеѓу учениците, од кој вид и во кој степен.
Активности:
· Подготвување прашалник

· Спроведување на истиот

· Обработка на резултатите и квалитативна анализа.

Примерок за истражување:
· Истражувањето ќе се врши кај учениците од второ до осмо одделение во централното училиште во Струга.

Методи-дескриптивен
Техники-анализа на добиените резулатати 
Инструменти-Евидентен лист, анкетен лист
Време на реализација: месец април

4. СОВЕТОДАВНО-КОНСУЛТАТИВНА РАБОТА
Во ова програмско подрачје во текот на учебната година ќе се реализираат следните активности:
а) Советодавно – консултативна работа со наставници
- Соработка со наставниците-одделенски раководители во создавање на поволна социјална клима за работа во паралелката;
· евиденција на  ученици кои живеат во непотполни семејства – односно со еден родител и кои имаат емоционални проблеми;
· евиденција на ученици кои имаат проблеми во однесувањето и изразит неуспех по одредени предмети и изнаоѓање на можности за помош на таквите ученици;
· Соработка со одделенските раководители од централното училиште во Струга во врска со обезбедување на податоци за учениците во паралелката,за наставниците кои предаваат во паралелката,за редовните предмети и изборните предмети кои се изучуваат во паралелката.Овие податоци се потребни за внесување на податоците во ЕМИС и тоа на почетокот од учебната година и за ажурирање во текот на учебната година.
б) Советодавна работа со ученици
Во текот на учебната година перманентно ќе се реализира советодавна работа со учениците, особено со оние кои покажуваат слаб успех по повеќе предмети и кои имаат лошо поведение и негативно однесување. 
Посебно внимание ќе се обрне на работа со ученици кои живеат во непотполни семејства- ученици од разведени родители, ученици со еден родител и ученици кои живеат во лоши семејни односи, со цел да им се помогне во совладување на евентуалните потешкотии кои ќе се јавуваат заради специфичните семејни односи за живеење и учење.
Исто така, ќе се работи и со заедницата на ученици на ниво на паралелка и на ниво на училиште со цел да се надминат проблемите кои ќе се појават во однос на успехот, поведението, дисциплината и редовноста на учениците и ќе се преземаат мерки за нивно надминување.
Оваа учебна година акцент ќе се стави на активноста-работа со посебни категории на ученици и тоа:
-Работа со талентирани ученици
-Работа со ученици со потешкотии во учењето
- Работа со ученици со посебни образовни потреби
При реализација на овие активности постојано ќе се соработува со наставниците кои беа на обука за работа со талентирани ученици и ученици со посебни потреби.
Покрај овие активности, во текот на оваа учебна година, ќе се реализираат и повеќе предавања наменети за учениците и тоа:
1.Запознавање со Кодексот на однесување на учениците - Со Кодексот ќе бидат запознати учениците од прво до девето одделение.
                                                                                                      Септември 2019 год.
2. Односот на ученикот во училиштето и надвор од него“- наменето за ученици од прво до девето одделение.
                                                                                                      Октомври  2019  год.
     3. Како полесно да се совлада наставниот материјал- за ученици од петто и шесто одд.
                                                                                                        Ноември 2019 год. 
     4.Пубертетот-критичен период во развојот на младата личност,за ученици од шесто и седмо одд.
                                                                                                               Февруари 2020 год.                                     
5. „Како правилно да го избереме идното занимање “- наменето за учениците од девето одделение.
                                                                                                       Април 2020 год.
.в)Соработка со родителите
Во оваа учебна година посебно внимание ќе се посвети на унапредување на соработката на училиштето со родителите, со цел нивно запознавање со работата на училиштето, отварање на повеќе можности за соработка на училиштето со семејството и ангажирање на родителите во одредени активности на училиштето. 
За таа цел и оваа година ќе се изготви Прашалник за родителите на ученици од прво одделение, со кој ќе се приберат податоци за спремноста на родителите за соработка и формите на соработка.Анкетата ќе се реализира при уписот на децата во прво одделение. 
Стручната служба во постојаните контакти со родителите оцени дека има потреба од запознавање на родителите со работата на училиштето и подигнување на соработката на повисоко ниво, заради што во текот на оваа учебна година ќе се реализираат неколку предавања за родителски средби и тоа:
1.Семејството – значаен фактор во воспитувањето на децата  - ноември 2019 год.
2. Карактеристики на психо-физичкиот,социјалниот и емоционалниот развој на ученикот во периодот на пубертетот и нивната рефлексија во процесот на наставата-          март 2020 год.                                            
3.Професионалното определување на учениците од  девето одделение - Април 2020 год.       
  Во текот на годината соработката со родителите може да се збогати и со нови содржини доколку родителите изразат желба и интерес за тоа и доколку покажат спремност за нивно активно вклучување во одредени сегменти од работата на училиштето.
5. СТРУЧНО УСОВРШУВАЊЕ НА НАСТАВНИОТ КАДАР
Во текот на учебната година ќе се следи стручното усовршување на наставниот кадар преку работата на стручните активи, одделенските и наставничкиот совет, со презентација на анализи и извештаи и активно учество по одредени актуелни прашања и проблеми во воспитно-образовниот процес.
 На наставнички совет,стручните соработници ќе ги презентираат резултатите од следните анализи:
1. Анализа на успехот, поведението и редовноста на учениците во прво полугодите од учебната 2019/20 година .
                                                                Време на реализација: јануари – 2020 год.
2. Запознавање со резултатите од Анализата на успехот на учениците при преминот од основно во средно образование
                                                                    Време на реализација: април 2020 год.
3. Анализа на успехот, поведението и редовноста на учениците на крајот од  учебната 2019/2020 година
                                                                      Време на реализација: Јуни 2020 год.
4. Запознавање со резултатите од Анкетата за професионалната ориентација на учениците од девето одделение.
                                                                       Време на реализација: Јуни 2020 год.
Исто така стручното усовршување ќе се реализира и преку користење на соодветна стручна литература со која располага училиштето, стручно усовршување преку советувања, семинари симпозиуми и проекти организирани од страна на Бирото за развој на образованието, Министерството за образование и наука.

6. ПЕДАГОШКА ЕВИДЕНЦИЈА И ДОКУМЕНТАЦИЈА
Во текот на учебната година ќе се изготвуваат и оперативни планови за работа за секој месец, а ќе се води и хронолошки дневник за секојдневната работа во која ќе биде опфатена соработката со наставници, ученици и родители.
Исто така, социологот располага со база на податоци за учениците, за родителите и ќе изготви и социјална карта за образовната и социјалната структура на родителите на учениците од прво одделение за секоја паралелка пооделно.
Согласно Законот за основно образование уредно се водат Досија за наставници и ученици, како и Дневник за следење на педагошката документација и евиденција. Во педагошката документација ќе влезат и сите изработени инструменти, извештаи, анализи, табели и друго, кои ќе се изготвуваат во текот на годината.
Исто така,на почетокот од учебната година ќе се внесат комплетно податоци за наставниот кадар,за учениците и за родителите во ЕМИС, ќе се внесат податоци за задолжителните предмети и за изборните предмети за секој ученик пооделно,како и сите податоци за учениците во прво одделение и за нивните родители.Во текот на учебната година ќе се врши ажурирање на податоците за учениците и вработените,навреме ќе се евидентираат сите промени-внесување на податоци за ученици кои ќе се запишат  или ќе заминат од нашето училиште. 
При реализацијата на годишната програма на социологот, мои постојани соработници ќе бидат директорот, педагогот, психологот, наставниците, учениците и родителите.
На ниво на општина ќе соработувам со стручни соработници од други основни и средни училишта и тоа во рамките на активот на стручните работници.
Исто така, постојано ќе соработувам со претставници ос локалната самоуправа, Министерството за образование и наука, Бирото за развој на образованието, Центар за социјална работа, Црвен крст, Медицински центар, Детска градинка, Дом на култура, СОУ „Нико Нестор“ Струга и СОУ-Гимназија - „Д-р Ибрахим Темо“ - Струга, приватните средни училишта и сите основни училишта од општината Струга.
Годишната програма за работа на социологот во текот на учебната година, доколку се јави потреба, ќе се дополнува и со други активности.

                                                                                                          Дипл. социолог
                                                                                                       Костантин Вешоски

